
កិច្ចសន្យាអនុវត្តគម្រោង
រៀបចំបង្កើតក្រុមកសិករប្រើប្រាស់ទឹក
នៅក្នុងឃុំល្វាលើ ស្រុកចំការ ខេត្តកំពង់ចាម
រវាង
ក្រុមប្រឹក្សាឃុំល្វាលើ ស្រុកចំការលើ ខេត្តកំពង់ចាម
និង
មជ្ឈមណ្ឌលសេវាកម្មធារាសាស្រ្ត
ខេត្តកំពង់ធំ
ខែតុលា ឆ្នាំ ២០០៩
កិច្ចសន្យាអនុវត្តគម្រោង
រៀបចំបង្កើតក្រុមកសិករប្រើប្រាស់ទឹក
នៅក្នុងឃុំ ល្វាលើ ស្រុកចំការ ខេត្តកំពង់ចាម
កិច្ចសន្យានេះរៀបចំឡើងរវាង ក្រុមប្រឹក្សាឃុំល្វាលើ ស្រុកចំការលើ ខេត្តកំពង់ចាម ជាភាគីម្ចាស់គម្រោង ដែលតំណាងដោយ លោក ញឹម សុភាព ជាជំទប់ទី១ នៃក្រុមប្រឹក្សាឃុំល្វាលើ និង មជ្ឈមណ្ឌលសេវាកម្មធារាសាស្រ្ត ជាភាគីអនុវត្តគម្រោង ដែលតំណាងដោយ លោក​ សេង សុភ័គ ជាទីប្រឹក្សាផ្នែករៀបចំ និងគាំទ្រសហគមន៍កសិករប្រើប្រាស់ទឹក នៃមជ្ឈមណ្ឌលសេវាកម្មធារាសាស្រ្ត។
ប្រការ ១ គោលបំណង
បង្កើត ក្រុមកសិករប្រើប្រាស់ទឹក ចំនួន ២ ដែលក្រុមនីមួយៗមានសមាជិកចូលរួមដោយស្ម័គ្រចិត្ត ប្រមាណ ២៥០នាក់ ហើយក្រុមនីមួយៗ មានទុនទ្រទ្រង់ ប្រមាណ ៣លានរៀល អាចប្រើប្រាស់ ជាថវិកាសំរាប់ចាប់ផ្តើមដំណើរការ និងកែលំអប្រព័ន្ធធារាសាស្រ្តរបស់ពួកគេ។
មជ្ឈមណ្ឌលសេវាម្មធារាសាស្រ្ត នឹងផ្តល់សេវាកម្ម រៀបចំ និងបង្កើតក្រុមកសិករប្រើប្រាស់ទឹកចំនួន ២ ក្នុង ឃុំល្វាលើ៖
· ក្រុមកសិករប្រើប្រាស់ទឹកអាង ក្បាលហុងចាស់ មាន​ ៣ភូមិពាក់ព័ន្ធ 
· ក្រុមកសិករប្រើប្រាស់ទឹក អាងភូមិបី/ជ្រោះយាយសួង មាន ៣​ភូមិពាក់ព័ន្ធ
ក្រុមកសិករប្រើប្រាស់ទឹកនីមួយៗ នឹងទទួលបានការគាំទ្រក្នុងការរៀបចំសេចក្តីព្រាងស្តីអំពី បទបញ្ជាផ្ទៃក្នុង និតិវីធីនៃការប្រមូល និងចុះឈ្មោះសមាជិកក្រុម និតិវិធីជ្រើសរើសថ្នាក់ដឹកនាំក្រុម និងរបៀបរៀបចំប្រជុំ សន្និបាតក្រុមកសិករប្រើប្រាស់ទឹក។
ប្រការ ២ ជំហ៊ាន និងរយៈពេលនៃការអនុវត្តគម្រោង
ការអនុវត្តគម្រោងនឹងមានរយៈពេល ៣ ខែ ដែលមាន ៥ ជំហ៊ានបន្តបន្ទាប់ ដូចខាងក្រោម៖

ការអនុវត្តគម្រោង នឹងចាប់ផ្តើមពីថ្ងៃទី ២៦ ខែតុលា ឆ្នាំ ២០០៩ រហូតដល់ ថ្ងៃទី ៣១​ខែមករា ឆ្នាំ ២០១០។
ប្រការ ៣
ការចំណាយ នៃការអនុវត្តគម្រោង

ការចំណាយលើការអនុវត្តគម្រោងរៀបចំក្រុមកសិករប្រើប្រាស់ទឹកក្នុងឃុំល្វាលើ ស្រុកចំការលើ ចំនួន ២ ក្រុម អស់ប្រាក់សរុបចំនួន ៦ លានរៀល។ មជ្ឈមណ្ឌលសេវាកម្មធារាសាស្រ្ត នឹងផ្តល់ប្រាក់ឧបត្ថម្ភលើ ដំណើរការរៀបចំនេះចំនួន ៣ លានរៀល (៥០ភាគរយ)។  ក្រុមប្រឹក្សាឃុំល្វាលើ និងសមាជិកក្រុមទាំងអស់ ទទួលខុសត្រូវលើការចំណាយ ៣ លាន រៀល ៕

រាល់ការចំណាយលើដំណើរការរៀបចំក្រុមកសិករប្រើប្រាស់ទឹកក្នុងឃុំល្វាលើ នៅក្នុងដំណាក់កាលទាំង ៥ ដូចមានចែងក្នុងប្រការ ២ នឹងប្រើប្រាស់ថវិកា របស់មជ្ឈមណ្ឌលសេវាកម្មធារាសាស្រ្ត។ នៅក្នុងដំណាក់កាលទី ៥ បន្ទាប់ពីប្រជុំអនុម័ត លើគម្រោងថវិការបស់ក្រុមកសិករប្រើប្រាស់ទឹកនីមួយៗ និងវាយតំលៃលើការអនុវត្តគម្រោង របស់មជ្ឈមណ្ឌលសេវាកម្ម ដោយក្រុមការងាររៀបចំសហគមន៍ និងគណៈកម្មាធិការក្រុមកសិករប្រើប្រាស់ទឹក ក្រុមប្រឹក្សាឃុំល្វាលើ និងបង់ប្រាក់ ចំនួន ៣ លានរៀល អោយមជ្ឈមណ្ឌលសេវាកម្មធារាសាស្រ្ត ករណីលទ្ធផលនៃ ការវាយតំលៃជាវិជ្ជមាន និងអាចទទួលយកបានឆ្លើយតបនិងគោលបំណង ដូចមានចែងក្នុងប្រការ ១។
ប្រការ ៤
ការបង់ប្រាក់ថ្លៃអនុវត្តគម្រោង
ការបង់ប្រាក់ នឹងត្រូវធ្វើឡើងដោយសាច់ប្រាក់សុទ្ធ ឬតាមរយៈការផ្ទេរប្រាក់ចូលទៅក្នុងគណនីរបស់ មជ្ឈមណ្ឌលសេវាកម្មធារាសាស្រ្តផ្ទាល់ ចុងជំហ៊ានទី៥ បន្ទាប់ពីការវាយតំលៃលើការអនុវត្តគម្រោង ដោយក្រុមការងាររៀបចំសហគមន៍ និងគណៈកម្មាធិការក្រុមកសិករប្រើប្រាស់ទឹកក្រុមប្រឹក្សាឃុំល្វាលើ។ ករណី លទ្ធផលនៃការវាយតំលៃបង្ហាញថា ដំណើរការរៀបចំក្រុមកសិករប្រើប្រាស់ទឹក នៅក្នុងឃុំល្វាលើ មិនអាចធ្វើ ទៅបាន (មិនមានកសិករចូលជាសមាជិកក្រុមកសិករប្រើប្រាស់ទឹក គ្រប់ចំនួន ២៥០គ្រួសារ) ក្រុមប្រឹក្សាឃុំល្វាលើ មិនចាំបាច់បង់ថ្លៃអនុវត្តគម្រោង អោយមជ្ឈមណ្ឌលសេវាកម្មធារាសាស្រ្តឡើយ ហើយកិច្ចសន្យានេះ នឹងត្រូវបញ្ចប់ នៅចុងជំហ៊ានទី២។ 
ប្រការ ៥
របាយការណ៍សកម្មភាព នឹងរបាយការណ៍បញ្ចប់ការអនុវត្តគម្រោង
នៅរៀងរាល់ចុងខែនីមួយៗ មជ្ឈមណ្ឌលសេវាកម្មធារាសាស្រ្ត និងផ្តល់របាយការណ៍សកម្មភាព​ជូន ក្រុមប្រឹក្សាឃុំល្វាលើស្តីអំពី ដំណើរការ និងលទ្ធផលសំរេចបាន។ ក្រោយពេលបញ្ចប់កិច្ចសន្យារយៈពេល មួយ សបា្តហ៍ មជ្ឈមណ្ឌលនឹងផ្តល់របាយការណ៍បញ្ចប់ការអនុវត្តគម្រោងតាមកិច្ចសន្យា ជូនក្រុមប្រឹក្សាឃុំល្វាលើ។
ប្រការ ៦
ការវាយតំលៃលើការអនុវត្តគម្រោង

ការវាយតំលៃលើកទី១ នឹងធ្វើឡើង នៅចុងបញ្ចប់នៃជំហ៊ានទី ២ (ការរៀបចំ និងចុះឈ្មោះសមាជិកក្រុម កសិករប្រើប្រាស់ទឹក)។ ករណីលទ្ធផលនៃការវាយតំលៃបង្ហាញថា មិនមានកសិករចូលជាសមាជិកក្រុមកសិករ ប្រើប្រាស់ទឹកគ្រប់ចំនួន ២៥០គ្រួសារ ក្នុងក្រុមនីមួយៗ (៦០%នៃកសិករទាំងអស់មានដីក្នុងតំបន់ស្រោចស្រព) កិច្ចសន្យានេះ នឹងត្រូវបញ្ចប់ នៅចុងជំហ៊ានទី២។

ការវាយតំលៃលើកទី២ នឹងធ្វើឡើងនៅក្នុងជំហ៊ានទី ៥ ដោយក្រុមការងាររៀបចំសហគមន៍ និងគណៈកម្មា ធិការក្រុមកសិករប្រើប្រាស់ទឹកក្រុមប្រឹក្សាឃុំល្វាលើ។ ការវាយតំលៃនេះ ផ្តោតសំខាន់ទៅលើពីរចំណុច៖ ១. ការសំរេច នូវគោលបំណង ដូចមានចែងក្នុងប្រការ ១ និង ២. ធ្វើការឆ្លុះបញ្ចាំងលើដំណើរការនៃការរៀបចំ ក្រុម កសិករក្នុងឃុំល្វាលើដើម្បីស្វែងរកចំណុចល្អ និងចំណុចត្រូវកែលំអរសំរាប់អនុវត្តទៅថ្ងៃអនាគត។

ករណីមានទំនាស់កើតឡើងពាក់ព័ន្ធនិងកិច្ចសន្យានេះ ភាគីទាំងពីរ និងជួបពិភាក្សាគ្នាដើម្បីរកដំណោះ ស្រាយសមស្របមួយដែលអាចទទួលបានការឯកភាពពីភាគីទាំងពីរ។ ករណីមិនអាចពិភាក្សា រវាងភាគីទាំងពីរ ទំនាស់នេះ នឹងបញ្ជូនទៅដោះស្រាយនៅតុលាកម្ពុជា។

កិច្ចសន្យានេះ នឹងមានសុពលភាពចាប់ពីថ្ងៃចុះហត្ថលេខា រវាងក្រុមប្រឹក្សាឃុំល្វាលើ និងតំណាង មជ្ឈមណ្ឌលសេវាកម្មធារាសាស្រ្ត។

កិច្ចសន្យានេះ អាចនឹងត្រូវធ្វើការកែប្រែ ករណីមានការឯកភាពទាំងពីរភាគី រវាងក្រុមប្រឹក្សាឃុំល្វាលើ និងតំណាងមជ្ឈមណ្ឌលសេវាកម្មធារាសាស្រ្ត។

